[bookmark: _GoBack]چۆنیەتی پێشکەشکردنی داواکاریی بۆ چێشتی خۆڕایی و هەرزانی خوێندنگە
بۆ پڕکردنەوەی داوانامەی چێشتی خۆڕایی یان هەرزانی خوێندنگە ئەم رێنوێنییانە پێڕەو بکەن. بۆ هەر خێزانێک دەبێت داوانامەیەک پێشکەش بکەن، تەنانەت ئەگەر منداڵەکانی ئێوە قوتابی زیاتر لە خوێندنگەیەک لە [School District] بن. بۆ ئەوەی کە منداڵەکانی ئێوە مەرجەکانی کەڵکوەرگرتن لە چێشتی خۆڕایی یان هەرزانی خوێندنگەیان هەبێ دەبێت داوانامەکە بە تەواوی پڕ بکەنەوە. ئەم رێنوێنییانە بە ریزەوە لەبەرچاو بگرن! هەر قۆناخێک لە فەرمانەکان وەک یەکە یەکەی قۆناخەکانی داوانامەیە. ئەگەر لە هەر قۆناخێکدا نەتانزانی کە دەبێت چی بکەن، پەیوەندی بکەن بە [School/school district contact here; phone and email preferred]. 
	قۆناخی 1: ناوی تەواوی ئەندامانی خێزان کە کۆرپە، منداڵ و قوتابی تا پلەی 12 (و بریتی لەوە) دەبن، بنووسن.

	بە ئێمە بڵێن کە خێزانەکەی ئێوە بریتییە لە چەند کۆرپە، منداڵ و قوتابی. ئەندامەتی لە خێزان بەپێویست بە واتای پێوەندیی خزمایەتی نییە. 
دەبێت ناوی چ کەسانێک لێرەدا بنووسم؟ بۆ پڕکردنەوەی ئەم بەشە، "هەموو" ئەندامانی خێزانەکەی خۆتان کە ئەو مەرجانەی خوارەوەیان هەیە لەبەرچاو بگرن: 
· منداڵانی 18 ساڵان و خوارتر کە لە داهاتی خێزانەکە کەڵک وەردەگرن؛
· کەسانێ کە بەپێی ئامادەکاریەکانی سەرپەرشتی چاودێرییان لێ دەکەن یان لانەواز (بێ خانەولان)، کۆچەر یان تازەلاوی هەڵاتوو دێنە ئەژمێر؛
· ئەو قوتابییانەی کە بێ لەبەرچاوگرتنی تەمەن لە [school/school system here] ئامادە دەبن.

	A) ناوی یەکە یەکەی منداڵەکان ریز بکەن. ناوی منداڵەکان بە پیتی گەورەی نەشکاوە بنووسن. ناوی هەر منداڵێک لە ریزێک لە داوانامەکەدا بنووسن. بۆ نووسینی ناو، هەر پیتێک لە باکسێکدا بنووسن. ئەگەر جێگای نووسین پڕ بووەوە، کارەکە راگرن. ئەگەر رێژەی منداڵەکان لە رێژەی ریزەکانی داوانامە زیاتر بێت، دەبێت پەڕەیەکی زێدە پاشکۆ بکەن و هەموو زانیارییە پێویستەکانی پێوەندیدار بە منداڵانی تر تێیدا بنووسن.
	B) ئاخۆ منداڵەکە قوتابییە [name of school/school system here]؟ لە ئەستوونی «قوتابی» بە دیاریکردنی بژاردەی «بەڵێ» یان «نەخێر» بە ئێمە بڵێن کە کامیەک لە منداڵەکان قوتابییە[name of school/school district here]. ئەگەر بژاردەی "بەڵێ" دیاریی بکەن دەبێت پلەی خوێندنی قوتابییەکە لە "پلەی خوێندن" دا لە لای راست دیاریی بکەن.
	C) ئاخۆ زڕمنداڵتان هەیە؟ ئەگەر هەرکام لە منداڵە ریزکراوەکان زڕمنداڵ بن، دەبێت باکسی "زڕمنداڵ" لە پەنای ناوی منداڵەکەدا دیاریی بکەن. ئەگەر داوانامەکە تەنیا بۆ زڕمنداڵ پڕ دەکەنەوە، دەبێت پاش قۆناخی 1 بچن بۆ قۆناخی 4.
زڕمنداڵێ کە لەگەڵتان دەژیت رەنگە وەک ئەندامی خێزانەکەی ئێوە بێتە ئەژمێر و ناوی ئەو دەبێت لە داوانامەکەدا تۆمار بکرێت. ئەگەر داوانامەکە بۆ منداڵی ئاسایی و زڕمنداڵ پڕ دەکەنەوە، بچنە قۆناخی 3. 
	D) ئاخۆ لە خێزانەکەی ئێوەدا منداڵی بێ خانەولان، کۆچەر یان هەڵاتوو هەیە؟ ئەگەر هەرکام لەو منداڵانەی کە ناویان لەم بەشەدا نێردراوەتە ناو بە بەرکەوتووی ئەم مەرجە دەزانن، باکسی «بێ خانەولان، کۆچەر، هەڵاتوو» لە پەنای ناو منداڵەکە دیاریی بکەن و هەموو قۆناخەکانی داوانامەکە تێپەڕێنن.


بۆ پڕکردنەوەی داوانامە لە پێنووس (نەک قەڵەمی ڕەساس) کەڵک وەرگرن و پیتەکان بە جوانی بنووسن. 
	قۆناخی 2: ئاخۆ ئەندامێکی خێزانەکە هەیە کە ئێستاکە بەرکەوتووی بەرنامەی SNAP،  TANF یان FDPIR بێت؟

	ئەگەر هەرکام لە ئەندامانی خێزانەکە (لەوانە تۆ) ئێستاکە بەرکەوتووی لانیکەم یەکێک لەو بەرنامانەی خوارەوەیە، منداڵەکانی ئێوە مەرجەکانی وەرگرتنی چێشتی خۆڕایی خوێندنگەیان هەیە:
· «بەرنامەی یارمەتی چێشتی تەواوکەر» (SNAP) یان [insert State SNAP here].
· «یارمەتی کاتیی تایبەت بە خێزانە موحتاجەکان» (TANF) یان [insert State TANF here].
· «بەرنامەی بڵاوکردنەوەی چێشت لە ناوچەی سوورپێستەکان» (FDPIR).

	A) ئەگەر هیچ ئەندامێکی خێزانەکەی ئێوە ناکەوێتە بەر هیچکام لەو بەرنامانەی سەرەوە: 
· قۆناخی 2 بە بەتاڵی بهێڵنەوە و بچن بۆ قۆناخی 3.
	B) ئەگەر هەرکام لە ئەندامانی خێزانەکەی ئێوە دەکەوێتە بەر هەرکام لەو بەرنامانەی سەرەوە: 
· ژماره دۆسیەی SNAP،  TANF یان FDPIR بنووسن. تەنیا دەبێت یەک ژمارە دۆسیە ئاماژە پێ بکەن. ئەگەر دەکەونە بەر یەکێک لەو بەرنامانەی سەرەوە و ژمارە دۆسیەکەی خۆتان نازانن: [State/local agency contacts here].
· بچن بۆ قۆناخی 4.


	قۆناخی 3: داهاتی هەموو ئەندامانی خێزانەکە رابگەینن

	داهاتی خۆم چۆن رابگەینم؟ 
· بۆ ئەوەی کە بزانن ئاخۆ خێزانەکەی ئێوە داهاتێکی بۆ راگەیاندن هەیە یان نا، لە هێڵکارییەکانی «سەرچاوەکانی داهاتی گەورەساڵان» و « سەرچاوەکانی داهاتی منداڵان» که لە پشتەوەی داوانامەکەدا چاپ کراوە، کەڵک وەرگرن.
· هەموو بڕە پارەکان تەنیا بەپێی "داهاتی ناپەتی" ئاماژە پێ بکەن. داهاتەکە بەپێی دۆلاری تەواو ئاماژە پێ بکەن. سێنت لەبەرچاو مەگرن. 
· داهاتی ناپەتی هەمووی داهاتەکە پێش داشکاندنی باجەکانە
· زۆرێک لە تاکەکان داهات بە بڕەپارەیەک کە "دەیبەنەوە ماڵ" و نەک هەمووی بڕە پارەی "ناپەتی" لەبەرچاو دەگرن. داهاتێ کە لەم داوانامەیەدا ئاماژەی پێ دەکەن نابێت کەوتبێتە بەر داشکاندنی باج، مافی ئینشورانس یان دیکەی کەمکردنەوەکان.
· ئەگەر داهاتێکتان بۆ راگەیاندن نییە ژمارەی “0”  لە بەشی پێوەندیداردا بنووسن. هەر بەشێکی پێوەندیدار بە داهات کە بە بەتاڵی یان سپی بمێنێتەوە، خاڵ (سیفر) لە بەرچاو دەگیردرێت. ئەگەر ژمارەی ‘0’  بنووسن یان بەشی پێوەندیدار بە بەتاڵی بهێڵنەوە، واتە پشتڕاستی دەکەنەوە (بەڵێنی دەدەن) کە داهاتێکتان بۆ راگەیاندن نییە. ئەگەر بەرپرسانی خۆجێیی دیاریی بکەن کە داهاتی خێزانەکەی ئێوە بە دروستی رانەگەیندراوە، داوانامەکەی ئێوە پێداچوونەوەی بەسەردا دێت.
· بە کەڵکوەرگرتن لە باکسەکانی لای راستی هەر بەشێک دیاریی بکەن کە هەر جۆرە داهات چ ماوەیەک جارێک دەگاتە دەستی ئێوە.

	3.A. راگەیاندنی داهاتی منداڵ 

	A) هەمووی ئەو داهاتانەی کە بە منداڵەکان دەگات رابگەینن. داهاتی ناپەتی تێکەڵ بۆ "هەموو" منداڵانی خێزانی ئاماژەپێکراو لە قۆناخی 1 لە باکسی "داهاتی منداڵ بە گشتی" بنووسن. داهاتی زڕمنداڵ تەنیا کاتێ لەبەرچاو بگرن کە ناویان لە داوانامەکەدا لە پەنای دیکەی ئەندامانی خێزانەکە ئاماژەی پێکرابێت. 

داهاتی منداڵ چییە؟ داهاتی منداڵ پارەیەکە کە لە دەرەوەی خێزانەکە "راستەوخۆ" بە منداڵەکەی ئێوە دەدرێت. زۆرێک لە خێزانەکان داهاتی منداڵیان نییە.

	3.B راگەیاندنی داهاتی گەورەساڵ 

	دەبێت ناوی چ کەسانێک لێرەدا بنووسم؟
· بۆ پڕکردنەوەی ئەم بەشە، «هەموو» ئەندامانی گەورەساڵی خێزانەکەی خۆتان کە لەگەڵتان دەژین و لە داهات و تێچوونەکاندا بەشدارن لەبەرچاو بگرن، تەنانەت ئەگەر ئەوان خزمی ئێوە نەبن و تەنانەت ئەگەر خۆیان داهاتێکیان نەبێت.
· بێجگە لەمانە: 
· کەسانێ کە لەگەڵتان دەژین بەڵام لە داهاتی خێزانەکەی ئێوە کەڵک وەرناگرن و خێزانەکەی ئێوەش لە داهاتی ئەوان پشکێکی نییە. 
· منداڵان و قوتابییانێ کە ناویان لە قۆناخی 1 نووسراوە.

	a) ناوی ئەندامانی گەورەساڵی خێزانەکە بنووسن. ناوی یەکە یەکەی ئەندامانی خێزانەکە لە باکسەکانی "ناوی کەسانی گەورەساڵی خێزان (ناو و ناوی بنەماڵەیی)" بە پیتی گەورە بنووسن. ناوی ئەو ئەندامانەی خێزان کە لە قۆناخی 1 ئاماژەتان پێ کردوون، مەنووسن. ئەگەر هەرکام لە منداڵانی ئاماژەپێکراو لە قۆناخی 1 داهاتی هەیە، لە رێنوێنییەکانی قۆناخی 3، بەشی A پێڕەوی بکەن.
	b) داهاتی بەرەچەی کار رابگەینن. هەموو داهاتەکانی بەرەچەی کار لە بەشی "داهاتی بەرەچەی کار"ی داوانامەکەدا بنووسن. ئەمە بە شێوەی ئاسایی پارەیەکە کە بە هۆی چالاکی پیشەییەوە دەستەبەر دەبێت. ئەگەر پیشەی خۆتان هەیە یان خااوەن مەزران، دەبێت داهاتی پەتی رابگەینن.

ئەگەر پیشەی خۆمم هەبێت چ دەبێت؟ داهاتی ئەو پیشەیە وەکو بڕەپارەی پەتی رابگەینن. ئەم بڕە پارەیە بە داشکاندنی تێچوونەکانی هەڵمەتی کەسب و کار لە وەرگیراو یان داهاتی ناپەتی دەستەبەر دەبێت. 
	c) داهات بە هۆی یارمەتی گشتی/یارمەتی خەرجی منداڵ/نەفەقە رابگەینن. هەموو داهاتەکانی بەرکەوتووی ئەم پێناسەیە لە بەشی "یارمەتی گشتی/یارمەتی خەرجی منداڵ/نەفەقە" لە داوانامەکەدا بنووسن. بایەخی نەختینەی قازانجەکانی یارمەتی گشتی کە لە هێڵکاریدا نەنووسراوە، رامەگەینن. ئەگەر داهات لە یارمەتی خەرجی منداڵ یان نەفەقە دەستەبەر دەبێت، تەنیا پارەدانەکانی بەرکەوتووی حوکمی دادگا رابگەینن. پارەدانەکانی نافەرمی بەڵام رێکوپێک دەبێت وەکو "دیکە"ی داهاتەکان لە بەشی دواتردا رابگەیندرێت. 

	d) داهاتی بەرەچەی مووچە/خانەنشینی/دیکەی داهاتەکان رابگەینن. هەموو داهاتەکانی بەرکەوتووی ئەم پێناسەیە لە بەشی "مووچە/خانەنشینی/دیکەی داهاتەکان" لە داوانامەکاندا بنووسن.
	e) رێژەی هەمووی خێزانەکە رابگەینن. رێژەی گشتی ئەندامانی خێزانەکە لە بەشی "هەمووی ئەندامانی خێزان (منداڵ و گەورەساڵ)" بنووسن. ئەم ژمارەیە «دەبێت» بەرابەر بێت لەگەڵ کۆی گشتی رێژەی ئەندامانی خێزانی ئاماژەپێکراو لە قۆناخی 1 و قۆناخی 3. ئەگەر هەندێ لە ئەندامانی خێزانەکەتان نەنووسیوە، بگەڕێنەوە و ئەوانەش زێدە بکەن. نووسینی هەموو ئەندامانی خێزانەکە زۆر گرنگە لەبەر ئەوەی کە قەبارەو رێژەی خێزانەکە لەسەر شیاویەتی ئێوە بۆ وەرگرتنی چێشتی خۆڕایی و هەرزان کاریگەریی دەبێت.
	f) چوار رەقەمی کۆتایی ژمارەی دەستەبەریی کۆمەڵایەتی خۆتان بنووسن. یەکێک لە ئەندامانی گەورەساڵی خێزان دەبێت چوار رەقەمی کۆتایی ژمارەی دەستەبەریی کۆمەڵایەتی خۆتان لە بەشی پێوەندیداردا بنووسێت. تەنانەت ئەگەر ژمارەی دەستەبەریی کۆمەڵایەتیتان نەبێت دەتوانن بۆ وەرگرتنی قازانجەکان دەست بەکار بن. ئەگەر هیچ کام لە ئەندامانی گەورەساڵ ژمارەی دەستەبەریی کۆمەڵایەتییان نەبێت، دەبێت ئەم بەشە بە چۆڵی و بەتاڵی بهێڵنەوە و باکسی لای راست لە ژێر ناوی "ئەگەر ژمارەی دەستەبەریی کۆمەڵاتیتان نییە دیاریی بکەن" دیاریی بکەن.


	قۆناخی 4: زانیاریی پەیوەندیی و واژۆی ئەندامی گەورەساڵ

	هەموو داوانامەکان دەبێت واژۆی یەکێک لە ئەندامانی گەورەساڵی خێزانەکەی لەسەر بێت. ئەو ئەندامەی گەورەساڵی خێزان بە واژۆکردنی ئەم داوانامەیە بەڵێنی دەدات کە هەموو زانیارییە پێشکەشکراوەکان راست و تەواون. پێش پڕکردنەوەی ئەم بەشە، بێ گومان بەیاننامەکانی هەرێمی تاکەکەسی و مافە شارستانییەکان (مەدەنی) کە لە پشتەوەی داوانامەکەدا چاپ کراوە بخوێننەوە.

	A) زانیارییەکانی پەیوەندیی خۆتان پێشکەش بکەن. ناونیشانی ئێستاکەی خۆتان، ئەگەر هەیە، لە بەشە پێوەندیدارەکاندا بنووسن. نەبوونی ناونیشانی هەمیشەیی، منداڵانی ئێوە لە چێشتی خۆڕایی یان هەرزانی خوێندنگە بێبەر ناکات. پێشکەشکردنی ژمارە تەلەفۆن، ناونیشانی ئیمەیل یان هەردووکیان دڵخوازانەیە بەڵام یارمەتیمان دەدات کە لە کاتە پێویستەکاندا خێراتر پەیوەندیتان پێوە بکەین.
	B) ناوی خۆتان بە پیتی گەورەی نەشکاوە بنووسن و واژۆی بکەن. ناوی کەسی گەورەساڵی واژۆکەری داوانامەکە بە پیتی گەورەی نەشکاوە بنووسن. ئەم کەسە دەبێت باکسی "واژۆی کەسی گەورەساڵ" واژۆ بکات. 
	C) رێکەوتی ئەمڕۆ بنووسن. لە بەشی پێوەندیداردا رێکەوتی ئەمڕۆ لە باکسەکەدا بنووسن. 
	D) شوناسی رەگەزایەتی و نەتەوەیی منداڵان رابگەینن (دڵخوازانە). لە پشتەوەی داوانامەکەدا داوامان لێتان کردووە کە زانیاریی پێوەندیدار بە شوناسی رەگەزایەتی و نەتەوەیی منداڵانی خۆتان پێشکەش بکەن. پڕکردنەوەی ئەم بەشە دڵخوازانەیە و لەسەر شیاویەتی منداڵانی ئێوە بۆ کەڵکوەرگرتن لە چێشتی خۆڕایی یان هەرزان کاریگەریی نابێت.



